
GOUVÈNÈ CUOMO ANONSE PREMYE REDIKSYON NAN TARIF KONPANSASYON AN TRAVAYÈ YO DEPI 
ANE 2008 

 
Apre Komisyon Konpansasyon an Rekòmande Ogmantasyon To a, Revizyon Administrasyon an 

Detèmine li pa Nesesè pou Gen Ogmantasyon, pou Ede Biznis NY yo Rete Konpetitif 

 
Jodi a, Gouvènè Andrew M. Cuomo te anonse pou premye fwa nan kat (4) ane, patwon Eta New York yo 
pral wè yon rediksyon nan tarif prim konpansasyon travayè yo. Gouvènè a te mande yon 
rekonsiderasyon premye rekòmandasyon an pou li kapab jwenn fason pou redui ogmantasyon yo 
pwopoze a. 
 
Tarif pou moun ki gen kontra asirans yo pral wè kounye yon diminisyon 1,2 pousan - premye rediksyon 
nan tarif yo depi ane 2008. Gouvènè a te anonse tou kounye a eta a aplike nèt dènye mezi Lwa 2007 sou 
Refòm Konpansasyon Travayè yo, ki te jwenn ogmantasyon avantaj ki nesesè pou travayè ki pran chòk 
yo ak rediksyon depans pou biznis yo. Rediksyon tarif la ak aplikasyon rapid refòm yo se yon rezilta efò 
administrasyon Gouvènè a nan dènye 18 mwa yo pou modènize ak amelyore efikasite a, epitou pou 
diminye gaspiyaj nan sistèm konpansasyon travayè yo. 
 
Gouvènè Cuomo di konsa, “Pou kreye djòb epi pou fè ekonomi eta a retounen sou bon chemen, li 
enpòtan pou biznis New York yo rete nan yon pozisyon konpetitif pou yo gen siksè sou mache mondyal 
la. Pandan plizyè ane, sistèm konpansasyon travayè yo te koute twò chè pou biznis yo, epitou sistèm nan 
pa efikas pou travayè ki pran chòk yo. Avèk nouvo mezi eta a aplike yo, epitou avèk travay nou kontinye 
ap fè ansanm avèk biznis yo ak kominote travayè yo, n ap rete sou bon chemen pou kreye yon sistèm k 
ap fonksyone pi byen alafwa pou patwon yo ak anplwaye yo.” 
 
Ane sa a, Komisyon Tarif Asirans Konpansasyon New York (New York Compensation Insurance Rating 
Board), yon òganizasyon sèvis tarif ki pa nan gouvènman an, te rekòmande yon ogmantasyon frè lè yo te 
fè depo frè anyèl yo pèdi. Apre revizyon tout depo ak soumisyon alekri yo, administrasyon an te kwè 
ogmantasyon tarif la pa t dwe nesesè. Kòm yon rezilta desizyon an, tarif konpansasyon travayè yo pral 
ogmante kounye a nan pwochen ane kontra asirans lan. Yo detèmine tarif yo sou baz chak ane, epi yo 
pran desizyon sou tarif yo selon plizyè kalite faktè, tankou men pa sèlman, eksperyans ou mache a, 

aplikasyon nenpòt mezi pou diminye frè yo, ak aplikasyon nenpòt nouvo règleman ak pwosedi.  
 
Benjamin M. Lawsky, Sipè-Entandan Sèvis Finansye, di konsa, “Anba kalite dirijan Gouvènè a, New York 
pran mezi serye k ap finalman nan avantaj konpayi asirans konpansasyon travayè, moun ki fè 
reklamasyon nan asirans, ak biznis yo - alafwa gwo ak piti - toupatou nan eta a. Nan yon moman lè anpil 
eta ap sakaje sistèm konpansasyon travayè yo, New York ap travay pou toujou amelyore sistèm 
konpansasyon travayè nou an pou patwon yo ak anplwaye yo. Sa a se yon desizyon ki kòrèk sou tarif yo 
nan bon moman.” 
 
Desizyon DFS te pran sitou nan yon varyete devlopman k ap chanje sistèm konpansasyon travayè yo, 
tankou reyalizasyon refòm konpansasyon travayè yo. Ane pase, Gouvènè Cuomo te mande Komisyon 
Konpansasyon Travayè yo pou distribiye eleman refòm yo, epitou pou aplike nenpòt dispozisyon ki 
annatant yo. Menmsi se biznis yo ki fè ekonomi lajan nan refòm yo imedyatman, aplikasyon mezi ki 
sipòte lajan ekonomi sa a te fèt nan ritm ki pi lan. Piblikasyon Gid 1ye Janvye 2012 la pou Detèmine 
Domaj Pèmanan Pèt Kapasite pou Touche Salè ak dènye adopsyon règleman sou rezo tès dyagnostik la 
te enpòtan pou reyalizasyon refòm nan. 
 
Avèk finisman pwosesis pou limite kantite ane yo peye sèten avantaj yo, kreyasyon gid pou tretman 
medikal ak amelyorasyon kalkil pèt kapasite pou touche salè, kounye a Komisyon Konpansasyon Travayè 
yo pral konsantre  sou kreyasyon gid jeneral pou tretman doulè kwonik ak modènizasyon sistèm li yo 
avèk teknoloji ak pi bon pratik endistri pou bay avantaj yo pi rapid, pou amelyore sèvis la pou travayè ki 
pran chòk yo, epitou pou anpeche patwon yo, founisè swen medikal yo fè plis gaspiyaj, abi ak fwod nan 
sistèm nan.  
 
Mario Cilento, Prezidan New York State AFL-CIO, di konsa, “Priyorite Labor Movement nan refòm 2007 
sou Konpansasyon Travayè yo se te pou asire travayè ki pran chòk oswa maladi pandan yo nan travay ap 
resevwa tretman yo bezwen an alè ak nivo avantaj konvnab pou sipòte tèt yo. Refòm te pèmèt yo fè 
revizyon avantaj yo a de-tyè salè mwayen eta a pa semèn yon fason pou travayè ki ta pran chòk yo pa ta 
janm soufri ankò avèk yon degradasyon avantaj yo akòz enflasyon.  Mwen di Gouvènè Cuomo mèsi 
poutèt li finalman aplike refòm sa yo yon fason pou asire nivo avantaj yo toujou revize, epitou pou 
travayè ki pran chòk yo resevwa swen ki enpòtan. New York State AFL-CIO ap kontinye travay avèk 
Administrasyon an pou asire sistèm nan jwenn finansman kòmsadwa, epitou pou asire yo administre 
sistèm nan pou sèvi travayè ki pran chòk yo ak peye yo avantaj yo.” 
 
Heather Briccetti, Prezidan ak Direktè Jeneral Komite Biznis New York, di konsa, “Lwa 2007 la se te yon 
efò serye pou ekilibre ogmantasyon avantaj yo, rediksyon depans patwon yo, ak amelyorasyon 
administrasyon reklamasyon yo. Senk (5) ane apre refòm 2007 yo, nou bezwen evalye vrè enpak li sou 
avantaj yo ak depans yo. Depans pwoteksyon konpansasyon travayè yo rete yon pwoblèm konpetisyon 
enpòtan pou biznis Eta New York, epi nou pa ka tann pou travay avèk Administrasyon an ak lòt moun ki 
konsène yo sou pwochen etap yo nan amelyorasyon sistèm nan.” 

Robert Beloten, Prezidan Komisyon Konpansasyon Travayè, di konsa, “Anvan refòm nan, avantaj pou 
salè ki pèdi yo pa t ase pou travayè ki pran chòk yo, epoutan sistèm nan te gen depans medikal ak 
depans dedomajman san kontwòl. Se te yon sistèm entolerab ki pa t fonksyone pou patwon yo oswa 
pou travayè ki te pran chòk yo Lè nou travay avèk biznis yo ak travayè yo, nou mete sistèm sa a anplas 
sou yon chemen ki dirab. N ap kontinye travay avèk moun konsène enpòtan yo pou amelyore 
distribisyon avantaj yo, epitou pou elimine gaspiyaj, fwod ak abi nan sistèm nan.” 
 
Peter M. Rivera, Manm Komisyon Depatman Travay, di konsa, “Amelyorasyon nan sistèm konpansasyon 
travayè New York yo se yon avantaj pou tout moun k ap travay di nan Eta New York.” 

